
RAPPORT TA' L-AWDITUR ĠENERALI, 1998 - MINISTERU TAL-ĠUSTIZZJA U KUNSILLI LOKALI - ITEM DWAR UNAUDITED ACCOUNTS TAL-KUNSILLI LOKALI

THE CHAIRMAN (ONOR. LEO BRINCAT): L-aġenda tal-lum tikkonsisti fi tliet items. L-ewwel għandna l-item fuq l-audited accounts tal-Kunsilli Lokali fir-rapport ta' l-Awditur Ġenerali 1998 - Ministeru tal-Ġustizzja u Kunsilli Lokali. It-tieni item huwa fuq il-Ministeru tax-Xogħlijiet Pubbliċi u Kostruzzjoni u t-tielet item huwa il-Ministeru tal-Ħarsien Soċjali. Tajjeb li ngħid li fl-aħħar laqgħa li kellu l-kumitat kien qabel li jipposponi l-item li kien jitratta l-audited accounts tal-Kunsilli Lokali bl-għan li jissejjħu s-segretarji eżekuttivi, is-sindki u l-awdituri tal-kunsilli lokali li għandhom deficit sabiex ikunu jistgħu jagħtu spjegazzjoni dwar dan. It-tliet lokalitajiet konċernati huma l-Kunsilli Lokali ta' Bormla, tal-Pieta' u dak ta' Ta' Xbiex. Biex nagħtu bidu għall-laqgħa l-ewwelnett nistieden lill-Awditur Ġenerali u d-Deputat Awditur Ġenerali biex jingħaqdu magħna. Nistgħu nibdew mill-ewwel bil-Kunsill Lokali tal-Pieta' fejn nistieden lis-sindku flimkien mas-segretarju eżekuttiv u anke l-awditur tal-kunsill lokali biex jingħaqdu magħna.  Il-Ministru Gatt.

ONOR. AUSTIN GATT: Biex inġeddu ftit il-memorja qed nitkellmu fuq l-accounts tal-kunsilli lokali f'paġna 68. Dawn huma l-public accounts tal-Kunsill Lokali tal-Pieta' ta' l-1998. Mir-rapport ta' l-Awditur Ġenerali jidher li l-Kunsill Lokali tal-Pieta' kellu deficit fl-income and expenditure account ta' madwar Lm13,000. Kellu wkoll working capital deficit ta' Lm33,000 pero' kellu retained funds ta' Lm40,000. Jiġifieri d-deficit attwali jkun ta' madwar Lm3,000 jew Lm4,000. Mhux qed nitkellmu fuq xi deficit qawwi pero' billi l-liġi tipprovdi li l-kunsilli lokali m'għandhomx jaħdmu b'deficit dan il-kumitat deherlu li għandu jsejjaħ lil dawk konċernati biex jagħtu spjega dwar dan id-deficit. GĦandna noħduha regola li minn hawn il-quddiem kull darba li jiġi rappurtat deficit f'xi kunsill lokali dan jiġi eżaminat minn dan il-kumitat fejn aħna nitolbu lilu biex jispjega għaliex dik is-sena mar f'deficit u għaliex kiser il-liġi. Jien naħseb li l-messaġġ importanti li fuq kollox irid joħroġ minn hawnhekk huwa li taħt ebda ċirkostanza l-Parlament ma jista' jammetti li xi kusill lokali jmur kontra l-provisions espressi tal-liġi. Ovvjament jien nixtieq il-kummenti tal-kunsill għaliex sar dan id-deficit f'dik is-sena u nixtiequ jgħid ukoll jekk din is-sitwazzjoni ġietx riżolta pożittivament.

DR. MALCOLM MIFSUD (Sindku, Kunsill Lokali Pieta'): Qed nitkellmu fuq id-deficit tas-sena finanzjarja 1998/99. Jekk jidħol dettaljatament fl-accounts li saru u li ġew audited ukoll wieħed jista' jara li saru xi postings żbaljati li wieħed jista' jinterprethom li ġew kapitalizzati. Dawn fil-fatt m'humiex expenses imma huma capital expenses u għandhom jidħlu taħt it-title ta' assets. Jekk nieħdu materials and supplies insibu li l-kunsill għamel festoon lighting li hija spiża waħda u mhux spiża rikorrenti ta' kull sena. Din kienet spiża kapitali li għandha titniżżel bħala asset.
ONOR. AUSTIN GATT: Ma nixtieqx ninterrompi pero' dawn l-audited accounts huma ffirmati mill-kunsill u dan ifisser li l-kunsill aċċettahom. Ma naħsibx li issa għandna niġu hawnhekk u ngħidu li dawk l-accounts  kienu ħżiena. Dawn huma l-accounts taken as they are mill-awditur, iffirmati u approvati mis-sindku u mill-eżekuttiv wara mozzjoni fil-kunsill. Dan qed ngħidu għax ma naħsibx li hawnhekk għandna nibdew ngħidu li l-accounts huma ħżiena.  

DR. MIFSUD: Dan il-kumitat qed jistaqsi għal spjegazzjoni u wieħed qed jagħti spjegazzjoni.

ONOR. AUSTIN GATT: Jien ma naħsibx li hawnhekk għandna noqogħdu niftħu l-accounts għal darba oħra. Jekk int qed tgħidli hekk tkun qed tgħidli li l-awditur li hemm ħdejk għamel xogħol ħażin.

MR. MIFSUD: Mhux neċessarjament pero' ovvjament meta aħna ġejna mitluba biex niġu hawnhekk aħna erġajna investigajna l-accounts. Iva, veru il-kunsill iffirma dawk l-accounts, pero' hemm affarijiet li jistgħu jispjegaw id-deficit li jidher hawnhekk.

THE CHAIRMAN: Tajjeb li jkollna l-kummenti ta' l-awdituri nfushom.

MR. FARRUGIA (Awditur, Kunsill Lokali Pieta'): Il-punt li għadu kif semma s-Sindku jista' jkun li huwa veru. Barra minn hekk irrid ngħid li jiena ma naqbilx li għax instabu xi żbalji dawn jistgħu jirriflettu fuq ix-xogħol ta' l-awditur. Meta aħna nagħmlu auditing ma nagħmlux auditing mija fil-mija, jiġifieri jista' jkun li dawk l-items li jkunu qabżu jkunu ftit minn dawk is-samples li aħna ma nkunux għamilna testing tagħhom.

   Dak li qed isemmi s-Sindku li jirrigwardja reallocation bejn capital u recurrent  m'huwiex materjali għax ma jaffettwax ix-shortfall tal-working capital. Jiġifieri jekk inti qiegħed b'shortfall ta' Lm40,000 din se tibqa l-istess sa l-anqas sold kemm jekk kienet kapitali u kemm jekk kienet recurrent. Naħseb s'issa dan biss li nista' ngħid.

THE  CHAIRMAN: Aktar kummenti?

DR. MIFSUD: Jekk qed nifhem sew dan il-kumitat irid spjegazzjoni għaliex kien hemm dan id-deficit. Ovvjament kien hemm riduzzjoni fil-kapital tal-budget tal-kunsill fis-snin li jibdew mill-1996 sa' l-1998 li dan kellu wkoll effett fuq il-kunsill. Il-kunsill kellu numru ta' commitments u kuntratti attwali, kellu wkoll jagħmel ċerti affarijiet biex jimmeljora l-lokalita' tiegħu u bil-fondi li ħa f'dawk is-snin kellu idejh marbuta. Barra l-kuntratti tat-tindif tat-toroq, tal-ġbir ta' l-iskart u kuntratti oħra li huwa obbligat li jagħmel il-kunsill ma kellux - speċjalment kunsill żgħir bħal ma hu dak tal-Pieta' li għandu popolazzjoni ta' 4,000 ruħ - spazju biex jiċċaqlaq u jagħmel l-affarijiet.  Hawnhekk nixtieq ngħid li fis-snin 1998 u 1999 ma għamilniex affarijiet kapitali kbar imma għamilna  biss l-affarijiet kapitali fuq tibdil tar-rotot tad-direzzjonijiet tat-toroq li l-kunsill kellu jonfoq biex jagħmel tabelli u s-sinjali ma' l-art. Dawk jirrrikjedu spejjeż, investiment u studju kapitali fis-sens li periti jagħtu l-pariri tagħhom u ovvjament ma kellniex għażla oħra minħabba t-tnaqqis tal-budget tal-kunsill.

THE CHAIRMAN: Aktar kummenti? Il-Ministru Gatt.

##ONOR. AUSTIN GATT: F'dawk is-sentejn kien hemm tnaqqis sostanzjali fuq kull kunsill bħala retained income. Qed nifhem li l-argument huwa li l-kunsill lokali tal-Pieta' kellu normalment three year commitments fuq kuntratti ta' tindif u allura meta naqas l-income li kien ġej mill-budget tal-gvern u l-kunsill ma setax ileħħaq mal-commitments tiegħu. Issa li s-sitwazzjoni tbiddlet u li fl-aħħar sentejn il-finanzjament tal-kunsilli żdied, il-pożizzjoni llum għadha ta' deficit jew le?  

MR. MIFSUD: Ovvjament minħabba t-tnaqqis fil-budget ikun hemm a recurring effect. Illum il-kunsill huwa fuq up hill. F'dawk is-snin konna qisna fuq starvation diet u bilkemm kien ikollna biex nilħqu l-commitments tagħna u minħabba f'hekk kellna bilfors nagħmlu deficit. Illum xorta għandna l-commitments tagħna imma d-deficit qed jitnaqqas.

THE CHAIRMAN: Aktar kummenti? Is-Segretarju tal-Kunsill.

MR. O'DEA (Segretarju, Kunsill Lokali Pieta'): Il-figura tal-kredituri li tidher fl-audit accounts ta' Lm41,094 hija miżinterpretazzjoni tal-figuri mil-lat li l-capital creditors tinkludi figura ta' Lm11,000 li hija under contestation u allura ma tistax taqa' taħt kriterju ta' payable ammount due in one year. Dan ifisser li għandek Lm9,400 ta' bankini li ma kinux aċċettabbli u l-kunsill iddeċieda li ma jħallashomx, il-contract manager ma ċċertifikax il-bankini u bħalissa se nersqu għall-arbitrazzjoni. Kien hemm ukoll Lm1,700 li kienu over charge fuq xogħol li ovvjament żgur li mhux se jitħallas. Kien hemm ammont ta' Lm1,500 lil Housing Authority li ilna ninnegozjaw erba' snin biex ma nħallsuhomx u issa wasalna li minn dan ix-xahar dawn l-Lm1,5000 se jibdew jitħallsu Lm150 lira fix-xahar. Barra minn dawn hemm figura ta' Lm9,791 li fiha provision ta' Lm7,245 li huwa deferred income, jiġifieri l-accounting treatment huwa korrett pero' jirrappreżenta income tas-sena ta' wara. Jiġifieri jiġi deferred and will be recognised as  revenue in 1999/2000 meta imbagħad jiġi transferred to revenue account. Imbagħad hemm ammont ta' Lm5,250 li huwa l-current portion tal-loan tal-proprjeta' li xtrajna li l-istess ma jistax jaqa' bħala liability f'dik is-sena. Aħna qed nikkontendu li effettivament l-ammont jinżel għal Lm4,000. Jekk imbagħad inti tieħu misposting issib li hemm differenza enormi.

THE CHAIRMAN: Hawn aktar kummenti min-naħa tal-membri? (Onor. Membri: No) L-awditur ġenerali għandu xi kummenti minn nagħa tiegħu? Nirringrazzjaw lir-rappreżentanti tal-Kunsill Lokali Pieta' u issa nistiednu s-Sindku, is-Segretarju Eżekuttiv u l-Awditur tal-Kunsill Lokali ta' Bormla. Nitlob lis-sindku biex jagħtu spjegazzjoni fuq dak li qed niddiskutu llum.

MR. MUSCAT (Sindku, Kunsill Lokali Bormla): Jiena assumejt ir-responsabbilitajiet tiegħi fl-1 t'April ta' din is-sena u naħsibx li qiegħed f'pożizzjoni biex nikkumenta dwar id-deficit li qed jiġi attribwit lill-kunsill lokali ta' Bormla. Naħseb li s-segretarju eżekuttiv qiegħed f'pożizzjoni aħjar minni biex jikkummenta. 

MR. CACHIA (Segretarju Eżekuttiv, Kunsill Lokali Bormla): Jiena se nikkwota id-deficit....

ONOR. AUSTIN GATT: In-numri li qed jirrapporta l-awditur ġenerali huma ta' Lm6,000 fuq income and expenditure kontra retained funds, ta' Lm13,000, jiġifieri għandek żbilanċ favur ta' Lm7,000 pero' l-working capital deficit huwa ta' Lm61,000 li prattikament iġib id-deficit reali ta' Lm55,000.

MR. CACHIA: Ħalli nibdew mid-deficit tal-liquid funds. Dak iż-żmien aħna ma konniex daħħalna contesting bills għax dehrilna li dawn se jibqgħu barra. Meta daħħalna l-contesting bills ġejna b'dan id-deficit. Illum ħafna minn dawk il-contesting bills inqatgħu. Barra minn hekk kellna wkoll credit ta' Lm10,000 li sal-lum baqa' outstanding mid-Dipartiment tas-Saħħa u ta' l-Indafa Pubblika. Dan suppost kien għamel credit magħna u m'għamel xejn li pero' kontra dan illum qed ingawdu parti minn dak il-credit in kind f'attendance mal-latrina b'xejn li bejn wieħed u ieħor jammonta għal Lm5,000 li għadhom pendenti minn dak iż-żmien. Attwalment veru kien hemm l-iżbilanċ pero' dan kien kważi negliġibbli, u se ngħid għaliex.

 F'Marzu ta' l-1997 il-kunsill ħa Lm94,000 u minn dawk konna tellajna bilanċ favorevoli ta' Lm26,000. F'Marzu tal-1998 ħadna Lm78,000, jiġifieri il-goverment contribution niżlet u aħna konna marbuta bl-istess kontratti pero' minkejja dan tellajna bilanċ ta' Lm113. Fis-sena li qed nitkellmu fuqha il-goverment contribution niżlet għal Lm70,000, jiġifieri erġajna tlifna Lm8,000 oħra u sadanittant konna dejjem marbuta bil-kuntratti regolari li kellna u b'hekk irriżulta bejn wieħed u ieħor l-iżbilanċ li kien hemm. S'issa dan l-iżbilanċ għadu hemm pero' billi din is-sena kien hemm żieda konsiderevoli fil-bilanċ nispera li l-kunsill il-ġdid ikun jista' jħassar dan l-iżbilanċ. 

THE CHAIRMAN: L-awditur  jixtieq iżid xi kummenti?

MR. FARRUGIA (Awditur, Kunsill Lokali Bormla): Il-problema tal-contested bill hija problema komuni f'ħafna mill-kunsilli lokali. Ikkummentajna fuqha anke fil-management letters għax aħna dehrilna li jekk kont huwa kontestat b'raġuni valida u li dan żgur mhux se jitħallas allura m'għandux jidħol fil-kotba għax fl-opinjoni tagħna jagħmel distortion tal-figuri. L-ammont fil-kwestjoni tas-sena relevanti kien ta' Lm31,750 maqsum bejn żewġ kontijiet ta' Lm4,000 u Lm27,750.

THE CHAIRMAN: Aktar kummenti? Il-Ministru Gatt.

ONOR. AUSTIN GATT: Jiġifieri jista' d-deficit fil-working capital jiġi ġustifikat fuq il-bażi ta' dawn il-kontijiet?

MR. FARRUGIA: Le, mid-deficit li hemm ta' xi Lm61,000 fil-working capital għandek xi Lm31,000 minnhom li huma accountable. Id-differenza m'għandiex x'taqsam ma' dan imma ġejja minn raġunijiet oħra.

ONOR. AUSTIN GATT: Id-differenza m'għandiex x'taqsam imma ġejja minn raġunijiet oħra pero' imbagħad tkompli bir-retained funds, etc.

MR. FARRUGIA: Lm31,000 minnhom iva, anzi kważi LM32,000.

ONOR. AUSTIN GATT: Mistoqsija lis-segretarju. Jekk fhimt sew f'xi ħin int għidt li  billi kien hemm żieda kemm is-sena l-oħra u din is-sena taħseb li din is-sena il-kunsill se jkun f'pożizzjoni li ma jaħdimx b'deficit?

MR. CACHIA: Mis-sena 1999 għas-sena 2000 aħna erġajna naqqasna d-deficit, jiġifieri diga konna qed nieħdu passi biex id-deficit jonqos. Issa ladarba l-ammont tal-goverment contribution żdied konsiderevolment jien nippretendi li dan jitħassar matul il-leġislatura l-ġdida.

THE CHAIRMAN: Aktar kummenti? L-Onor. Galea Pace.

ONOR. VICTOR GALEA PACE: Leġislatura ġdida jiġifieri għal dawn it-tliet snin li ġejjin?

MR. CACHIA: Li nista' ngħid hu li aħna għamilna budget għas-sena li għaddiet fejn suppost ħallejna żbilanċ anqas minn dan. Biex inpoġġilek l-istampa ċara, il-goverment allowance li kellna għas-sena li tagħlaq f'Marzu tas-sena l-oħra kien ta' Lm78,000. F'Marzu ta' din is-sena l-kunsill ħa Lm132,000 jiġifieri bid-differenza konsiderevoli li hemm jien għandi nifhem li d-deficit jispiċċa.

THE CHAIRMAN: L-Onor. Mangion.

ONOR. CHARLES MANGION: Imma din iż-żieda fil-fondi qed tinkludi magħha dawk li kienu special funds għax issa ġew inkorporati f'wieħed. Jiġifieri f'kelma waħda qed ngħidu li dawk li kienu għall-ispecial funds u li kellhom skop partikolari issa se jiġu assorbiti fil-current expenditure. Sakemm inbidlet is-sistema inti kien ikollok allokati fondi speċjali għall-raġunijiet speċifiċi u allura l-allokazzjoni tal-kunsill kienet tinqasam f'dak li tolqot l-ispiża għas-servizzi normali tal-kunsill u allokazzjoni għal dawk li huma special funds. Jiġifieri inti qed tgħid li peress li issa dawn ġew integrati flimkien l-ispecial funds u l-fondi għall-infieq kurrenti bażikament iż-żieda tal-fondi ġiet minħabba li dawn iż-żewġ fondi ġew integrati flimkien.

MR. CACHIA: Issa l-ispecial funds bi special concession nistgħu nutilizzawhom anke għall-kurrenti.

ONOR. CHARLES MANGION: Jiġifieri dak li qabel kien special funds issa inti se titfgħu fuq in-nefqa kurrenti u mhux  se tużah bħala special funds.

MR. CACHIA: Fejn għandek kuntratti committed.

ONOR. CHARLES MANGION: Jiġifieri bażikament li għandek hu l-istess ammont ta' flus imma minflok se jmorru taħt head jew item partikolari se fuq item ieħor. (Interruzzjonijiet)

MR. MUSCAT: Jien nixtieq ngħid li meta aħna bdejna fl-1 t'April aħna bdejna b'deficit reali ta' Lm38,000. Din hija r-realta' u l-fatti huma li għal din is-sena aħna rridu naħsbu għal Lm38,000 u kif qal is-segretarju eżekuttiv xi ħaġa trid issir. Ovvjament il-ħsieb tagħna hu li nippruvaw neliminawhom fuq perjodu ta' tliet snin ħalli meta jgħaddu t-tliet snin tat-term tagħna jekk ma jkollniex bilanċ favur għallinqas inkunu equal jew inkunu aħjar milli sibnih. Inthom tlabtuna dwar x'beħsiebna nagħmlu. Hawnhekk għandi ittra li nixtieq nippreżentaha lil dan il-Kumitat fejn aħna tlabna biex forsi l-allokazzjoni tagħna tkun ftit iżjed. Dan qed ngħidu għax bħala lokal f'Bormla nafu li ma sar l-ebda proġett kapitali u jekk aħna se nnaqqsu dawn il-flus żgur li mhux se nkunu nistgħu nagħmlu l-ebda żvilupp fil-lokal tagħna.

THE CHAIRMAN: Aktar kummenti? L-Onor. Galea Pace.

ONOR. VICTOR GALEA PACE: Kif qed jgħid is-Segretarju il-verita' hi li bejn il-budget ta' din is-sena u dak tas-sena l-oħra hemm avarija ta' Lm54,000. Jien qed nassumi li meta wieħed ikun qed jagħmel business plan ta' tliet snin wieħed irid jieħu konsiderazzjoni ta' dan l-iżbilanċ u jagħmel allowance qawwi biex jiġi in order kemm jista' jkun malajr.

MR. CACHIA: L-ewwel ħaġa kien hemm ħafna contested bills li ħafna minnhom spiċċaw riċentament. It-tieni kellna credit li għadu mhux miġbur u li huwa dovut minn xi dipartiment tal-gvern. Bħalma kien hemm contestations min-naħa tagħna aħna kellna expectancy ta' ċertu credit li kienet iċċertifikata u li ma waslitx għand il-kunsill. Jekk kemm il-darba l-kunsill jirnexxielu - kif fil-fatt diġa sar dwar parti minnu u kif jista' jikkonferma s-Sur Sindku - jieħdu in kind, forsi id-dipartiment ikun tied up mill-cashflow u jiġri li l-credit jagħtih in kind u naħseb li s-savings għal dak l-iżbilanċ jista' jinħoloq minn hekk ukoll.

ONOR. GALEA PACE: Qed issir jew saret xi provision minħabba dan l-iżbilanċ biex kemm jista' jkun dan jinqata' malajr?

MR. CACHIA: Bħala provision għad ma sar xejn. Kif taf inti il-kunsill għadu ġdid u kull ma ilu tliet xhur u għadha ma saret l-ebda provision speċifika. Se naraw x'għandna pendenzi li jistgħu jidħlu ħalli jerġa jibda jonqos l-iżbilanċ u kif diġa għidt inġibu xogħolijiet in kind kif fil-fatt il-kunsill diġa' irnexxielu jġib li jammontaw għal spiża konsiderevoli. S'issa ġibna ħafna xogħolijiet in kind li se jpattu għall-iżbilanċ, jiġifieri kif qal tajjeb is-Sindku l-problema tad-deficit qegħda f'moħħna. Issa nistgħu nibbilanċjaw billi nirċievu fondi bħala lokal li kif kulħadd jaf għandna ħafna problemi li forsi mhux kull lokal għandu. Jekk minn naħa nġibu ħafna xogħol in kind u allura jonqsu l-ispejjeż minn fuq il-kuntratti allura hemmhekk inkunu nistgħu npattu sewwa għall-iżbilanċ naturalment dejjem jekk il-goverment contribution tibqa sostanzjali kif inhi.

THE CHAIRMAN: L-Onor. Mangion.

ONOR. CHARLES MANGION: Nixtieq kjarifikazzjoni mis-Segretarju. Din l-ittra inti għandek kopja tagħha f'idejk ħalli nkunu nistgħu nsegwu ftit minn fuqha? Inti hawnhekk qed tagħmel l-allokazzjoni finanzjarja tal-gvern sena b'sena mill-1997 sas-sena 2001. Inti qed tgħid li f'Marzu tal-1997 kellkom allokazzjoni ta' Lm94,000, f'Marzu tal-1998 kellkom allokazzjoni ta' Lm78,000, f'Marzu tal-1999 kellkom allokazzjoni ta' Lm70,000 u f'Marzu tas-sena 2000 kellkom allokazzjoni ta' Lm78,000. Kien f'Marzu ta' l-2001 li l-allokazzjoni telgħet għal Lm132,000. Fl-ewwel erba' snin,  bejn l-1997 u s-sena 2000 l-allokazzjoni tal-fondi speċjali qedgħa hemmhekk inkluża magħhom?

  MR. CACHIA: Le

ONOR. CHARLES MANGION: Allura l-ewwel ħaġa r-retained funds jekk ma tużawhomx iridu jibqgħu miżmuma bħala retained funds fejn ħafna drabi jkunu depositati fil-bank. Mela biex ikollna stampa preċiża tal-fondi allokati bir-rispett kollu ridt tagħti ukoll kemm kien hemm special funds għax wara kollox dawn ukoll kienu kollha flus allokati għall-kunsill. Qed ngħid dan għax meta inti qed tikkwota l-allokazzjoni ta' Marzu tas-sena 2001 inti qed tinkludi fiha dik l-allokazzjoni tal-fondi speċjali li ġiet integrata bħala fond wieħed. Inti ma tistax tikkompara l-allokazzjoni għas-sena 2001 ma' allokazzjonijiet ta-snin ta' qabel li kienu fondi fuq sors wieħed u ma jinkludux il-fondi kollha. Jien qed nistaqsi dan għax li għandna wkoll nieħdu l-ispecial funds u naraw jekk intefqux fuq xi proġetti speċifiċi u jekk ma intnefqux humiex qed jinżammu bħala retained funds. Imbagħad minn hemmhekk wieħed ikun jista' jiddiskuti u jara kif jindirizza il-problema f'dan ir-rigward. L-aktar ħaġa importanti hi li qed nagħtu din l-informazzjoni li ma tqabbilx like with like sena b'sena. Huwa mportanti li l-informazzjoni tinkorpora d-dettalji preċiżi.

  ONOR. AUSTIN GATT: Biex niċċaraw aktar il-kwadru rrid ngħid li r-retained funds sa Marzu ta' l-1999 kienu ta' Lm13,000 u li bir-retained funds b'kollox il-problema xorta se tibqa hemm għax il-working capital defcit huwa ogħla. Kumment ġenerali li xtaqt nagħmel lis-Sindku hu li jien nifhem li huwa daħal sindku issa. Hu għamel il-kumment li: "aħna dħalna issa u sibna dak li sibna". Fuq livell uman u personali nifhem dan il-kumment pero' naħseb li s-Sindku jifhem ukoll li aħna ma nistgħux naċċettaw li ma jkunx hemm kontinwita'. Jiġifieri kunsill irid jerfa' r-responsabbiltajiet tajba u ħżiena ta' dak ta' qablu wkoll.

MR. MUSCAT: Jien għidt li ma nistax nagħti spjegazzjoni għal dak li ġara fil-passat għax ma  kontx preżenti u ovvjament ma kontx responsabbli għal dak li ġara u x'ma ġarax. Bħala kontinwita' nerfa' r-responsabbilta' kollha u nwiegħed li f'dawn it-tliet snin li ġejjin nipprova nġib l-affarijiet flokhom.

THE CHAIRMAN: Aktar kummenti? (Onor. Membri No) Nirringrazzja lill-uffiċjali tal-Kunsill Lokali Bormla  u nistieden issa lis-Sindku, lis-Segretarju Eżekuttiv u l-Awditur tal-Kunsill Lokali ta' Ta' Xbiex. Nistieden issa lis-Sindku biex tagħmel l-intervent tagħha u tagħti l-ispjega tagħha għal dak li ġie mitlub fl-ittra tas-segretarju tal-Kumitat.

MS. ANTOINETTE VASSALLO (Sindku, Kunsill Lokali Ta' Xbiex): Bħalma tafu jien bdejt in office fis-sena 1999 u nassumi li aħna qed nitkellmu fuq l-audit tas-sena ending March 1999. Li rrid ngħid ukoll huwa li s-segretarja li hawn preżenti hawnhekk ma kienetx preżenti f'dak iż-żmien għax hi wkoll bdiet in office fl-1 t'April ta' din is-sena. Nassumi li tkun ħaġa aktar valida jekk jagħti spjegazzjoni l-awditur stess għax daqs kemm jista' jagħti spjegazzjoni hu ma naħsibx li jien qegħda f'pożizzjoni li nista' nagħtiha.

THE CHAIRMAN: Se jkollna naġġornaw ftit il-laqgħa minħabba nuqqas ta' quorum fil-Kamra u nkomplu magħkom minn hawn u ftit minuti oħra. 

  Fis-7.14 p.m. il-laqgħa ġiet sospiża minħabba li ntalab quorum fil-Kamra, u rriżumiet fis-7.20 p.m.

MR. CHAIRMAN: Inkomplu bil-business tagħna u jekk fhimt sew Ms. Vassallo kienet qed tistieden lill-awditur tal-kunsill lokali.

MR. DOUBLET (Awditur Kunsill Lokali Ta' Xbiex): Niskuża ruħi jekk ma nagħtix spjegazzjoni kompleta għax b'din il-laqgħa sirt naf illum stess. Naħseb li l-problema hija l-income u d-deficit għas-snin ta' qabel. Jekk wieħed jara l-accounts tal-kunsill ta' l-1998 u l-1999 isib li in terms of surplus for those years  ma kienx hemm deficit. Fil-fatt fl-1999 kien hemm surplus ta' Lm3,700. Jirriżulta li hemm deficit minħabba prior year adjustment fl-accounting treatment li sar mal-kunsilli kollha u li ma' ċerti kunsilli kellu impatt differenti minn oħrajn. Kemm fl-1998 u kemm fl-1999 kien hemm bidla fl-accounting policies fejn kienu diskussi mill-awdituri kollha ma' l-awditur ġenerali u the second ones were due to changes in international accounting standards. Li ġara kien li l-ispecial needs funds were treated as income when received. Fil-passat dawn daħlu bħala income u marru bħala retained funds. Meta saret iċ-change in accounting policy it-trattament il-ġdid kien li minflok nittrattwahom bħala income nittrattawhom bħala kreditur. Allura peress li biddilna l-accounting policy kellna nagħmlu reverse ta' l-income li ttieħed bħala income in prior years and treated as a creditor. Jiġifieri fl-1999 dawn kellhom surplus ta' Lm3,700 but just under Lm18,000 was a reversal in this respect u kien f'dak is-sens li ġew f'deficit. Jekk wieħed jara l-cash flow movements ta' l-1999 isib li on operating activities nefqu just under Lm35,000 and purchase of assets Lm1,300, grant received from goverment was Lm37,000. L-unika ħaġa li naħseb li nista' nagħmel account dwar fejn kien hemm problema kien li kien hemm special needs funds ta' Lm22,500. Jiġifieri l-gvern għaddielhom Lm22,500 which they have not utilised on projects which teoretically should be kept seperate in a bank account. Fil-fatt sa Marzu ta' l-1999 fil-bank kellhom Lm14,000 for special needs, jiġifieri hemm shortfall ta' xi Lm8,000 li jfisser li l-funds were used for something other than special needs u skond kif qed tgħidli s-sindku ġew użati fuq xi xogħolijiet tat-toroq.  

MS. VASSALLO: It-Lm8,000 kienu intużaw for road surfacing u d-deċiżjoni kienet ittieħded mill-kunsill f'laqgħa ġenerali. Fil-fatt hawnhekk hawn is-Sur John Busuttil li kien preżenti dakinhar u jista' jispjega x'ġara. Li rrid ngħid ukoll hu li jien ktibt ittra fejn tlabt lill-ministru biex ningħataw concession biex nużaw dawk l-ispecial funds għar-resurfacing u jien għandi l-approval mid-dipartiment tal-gvern u allura nassumi li ħadna konsiderazzjoni biex nippruvaw insolvu l-problema. Rigward it-Lm8,000 dawn żgur li ġew użati għal road surfacing u hawn s-Sur John Busuttil li jista' jispjega dan.

 Irrid ngħid ukoll li bħala special funds aħna tlabna lill-Ministru biex jagħtina special concession għalihom għax dawk il-funds qatt ma setgħu jiġu użati u allura aħna tlabna biex jiġu użati f'resurfacing tat-toroq. Issa għandna in writing li nistgħu nużawhom għal hekk u fil-fatt hekk se nagħmlu. 

THE CHAIRMAN: Il-Ministru Gatt.

ONOR. AUSTIN GATT: Fl-1999 qed jidher deficit fil-working capital ta' Lm21,000.

MR. DOUBLET: If one eliminates the Lm22,500 that relates to special needs.

THE CHAIRMAN: L-Onor. Mangion.

ONOR. CHARLES MANGION: Jiġifieri l-Lm14,700 indikati bħala deficit irriżultaw minħabba l-kambjament fl-accounting treatment?

MR. DOUBLET: Fl-opinjoni tagħna l-accounting treatment issa huwa aħjar u jpenġi stampa  aktar ċara, but yes that is how they came about.

ONOR. AUSTIN GATT: Jien mingħalija li l-accounts kollha qabel kienu on a cash basis imbagħad daru on an accrual basis u l-kambjament ta' special funds sar wara.

MR. DOUBLET: Iva, u f'sentejn kien hemm żewġ kabjamenti fl-ispecial treatments ta' l-ispecial funds, kemm fl-1998 u kemm fl-1999. Il-kambjament ta' l-1999 kien about changes in international accounting systems on both standards and the treatment on goverment's grants u l-kambjament ta' l-1998 kien kambjament li ntleħaq wara diskussjonijiet ma' l-awdituri kollha u l-kunsilli lokali.

THE CHAIRMAN: Aktar kummenti? (Onor. Membri No) Nirringrazzjaw lill-uffiċjali tal-Kunsill Lokali Ta' Xbiex. Il-Ministru Gatt.

ONOR. AUSTIN GATT: Jien xtaqt biss li nagħmel dikjarazzjoni fis-sens li l-gvern mhux bi ħsiebu li jippermetti deficit financing fil-kunsilli lokali. Issa huwa l-perjodu fejn bdejna nirċievu l-accounts tal-kunsilli lokali għas-sena li għalqet f'Marzu 2000. Il-gvern beħsiebu jeżamina l-accounts bir-reqqa u fejn għadhom qed jiġu rappurtati deficits aħna beħsiebna nieħdu passi biex niżguraw li dawn jinqatgħu. Ma jistax ikun li bnejna sistema li jaqbel magħha l-Parlament kollu fejn qed ngħidu li l-kunsilli lokali ma jistgħux jaħdmu b'deficit u fl-istess ħin nippermettu li dawn id-deficits isiru. Jekk dawn id-deficits jibqgħu jiġu akkumulati jiena wisq nibża li nispiċċaw b'sistema li hija prelevanti ħafna f'ċerti korporazzjonijiet u nemmen li huwa tajjeb għal pajjiżna  - u rrid ngħid li dawn id-deficits huma eċċezzjoni, fejn tlieta biss minn 67 kunsill lokali għandhom deficit u allura ma rridux niġġeneralizzaw - li fejn hemm dawn il-problemi d-Dipartiment tal-Kunsilli Lokali huwa obbligat li jiġbed l-attenzjoni immedjata u jieħu r-remedial measures neċessarji.

RAPPORT TA' L-AWDITUR ĠENERALI, 1998 - MINISTERU TAX-XOGĦLIJIET PUBBLIĊI U KOSTRUZZJONI 
THE CHAIRMAN: Il-kummenti tal-Ministru ġew notati u għaldaqstant mhux biss għalaqna s-sezzjoni li tikkonċerna l-kunsilli lokali imma anke is-sezzjoni li tikkonċerna l-Ministeru tal-Ġustizzja. Issa nistgħu ngħaddu għall-item li jmiss li jikkonċerna l-Ministeru tax-Xogħolijiet li qabel kien magħruf bħala Public Works and Construction u nistieden lis-segretarju permanenti flimkien ma' xi uffiċjali li jħoss li jista' jkollu bżonn. L-ewwel item jeħodna għal paġna 150 u jittratta s-suġġett tal-waste management u l-allegat loss of revenue li kien hemm għall-gvern. Qabel ma nistieden xi kummenti kemm mill-membri u anke minn naħa ta' l-awditur xtaqt nistaqsi lis-segretarju permanenti jekk hemmx xi punti li jixtieq jaġġornana dwarhom minn mindu ħareġ  ir-rapport ta' l-Awditur.

MR. MIFSUD (Segretarju Permanenti tal-Ministeru ta' l-Ambjent): Iva hemm diversi punti li llum ġew indirizzati u aħna nixtiequ li naġġornawhom. Miegħi hawn ukoll is-Sur Vince Magri mill-Waste Management. La qegħdin fuq l-istess suġġett bil-permess tiegħek nixtieq nistieden ukoll lis-Sur Portelli li huwa responsabbli mit-taqsima ta' l-ambjent tal-waste management ta' GĦawdex biex jingħaqad magħna ukoll.

  F'paġna 152 paragrafu 1(2) fejn hemm:

  "the department is not invoicing users whose charge for using the landfill amount to less than Lm1 per trip".

 Hawnhekk irridu ngħidu li ċ-charge m'hijiex ta' Lm1 per trip imma ta' Lm1 per month u ngħidu wkoll li llum il-ġurnata l-vehicles huma kollha reġistrati. Jekk immorru aktar il-fuq għandek:

 "during 1998 the department invoiced Lm350,000 however at the end of year 1998 only Lm66,000 were collected".

 Il-figura ta' Lm66,000 trid tiġi updated għax sal-lum il-ġurnata nġabru Lm217,000. Barra minn hekk id-dipartiment qed jieħu passi bil-qorti biex jiġbor il-bilanċ li fadal. Fil-fatt għandna 25 kas quddiem il-qorti ta' fuq u 65 quddiem il-qorti tal-maġistrati. Hawnhekk qegħdin nitkellmu fuq ammont ta' Lm75,000 u naturalment qed nieħdu passi bil-qorti biex dan l-ammont jinġabar ukoll.

 Jekk immorru għall-paġna 153 dwar GĦawdex insibu li: 

"records collected during 1998 for the tal-Qortin landfill have been processed by the department, consequiently users utilising that landfill have not been invoiced".

 Dawn issa ġew indirizzati u l-invoices ħarġu għal dawk li qed jagħmlu użu mill-landfill tal-Qortin. Aktar l-isfel, fejn nistgħu ngħidu li hemm aktar minn 300 li għamlu użu mill-bank guarantee biss nammettu wkoll li d-dipartiment isib diffikulta' biex jinforza din il-bank guarantee. Kull min għandu l-permess li jidħol bit-trakkijiet tiegħu biex juża l-landfill suppost li jkollu garanzija bankarja ta' Lm500 naturalment minħabba xi inkwinament jew xi damage li jista' jsir. Kien hemm problema fejn min kellu aktar minn trakk wieħed beda jistaqsi jekk riedx ikollu garanzija ta' Lm500 għal kull trakk imma din il-problema ġiet indirizzata wkoll. Illum il-ġurnata ħarġet legal notice fejn issa ġiet aktar ċara li min għandu bejn wieħed u ħames trakkijiet jagħmel garanzija bankarja waħda u illum diġa għandna 300 persuna li għandhom garanzija bankarja. Hawnhekk nammettu li rridu ninfurzaw iżjed u dan m'huwiex daqstant faċli. Ilkoll nafu li jekk bniedem tisfurzah jagħmel il-garanzija bankarja li hu ma jridx il-probabilta' hija li ma jiġix jitfa' hemmhekk u jmur jitfa x'imkien ieħor. Hawnhekk forsi wieħed jista' jgħid li nagħlqu xi ftit għajnejna għalkemm nafu li hija kontra l-liġi għax suppost ikun hemm garanzija bankarja imma wieħed irid jara l-konsegwenza x'tista' tkun jekk inti lil dawn tinfurzhom biex bilfors iġibu l-garanzija bankarja.

 F'paġna 154 item 3 hemm li:

 "generally, registration fees for Gozo applicants have not been redued". 

Hawnhekk qed nitkellmu fuq ir-registration fees tal-vehicles li jidħlu fil-landfill t'GĦawdex fejn illum is-sitwazzjoni ġiet irranġata u l-vehicles huma kollha reġistrati ma' l-uffiċċjali li jagħmlu l-management tal-land tal-Qortin. Aktar tard ir-rapport jgħid ukoll li qed tolqot il-landfill fejn:

 "the volume is only being estimated and there is no waverage".

 Naturalment din kienet hekk sa' l-1998 pero' illum il-ġurnata il-waverage qiegħed hemm  u l-affarijiet qed isiru kif suppost. L-istess f'paġna 154 item 2 hemm li:

 "access control regulating, protecting and controlling their computerised system was found to be inoperative". 

Din il-problema ġiet indirizzata wkoll u illum is-sistema qegħda in place. Hemm ukoll referenza għall-paġna 155: "the computerised system used by that department was not 2000 compliant" imma issa din ġiet compliant ukoll. F'paġna 155  (1) hemm rimarka li tgħid: "when in any use the method stipulated by the legal notice it was  consertidly established that the vehicle was depositing 17.5 cubic metrics of rubble resulting in a fee of over Lm12". Jiġifieri wieħed qed jgħid li filwaqt li l-kalkolu sar li t-trakk kien qed iġorr ma' l-10 tunellati u allura ġie charged Lm3.50c imma meta saret l-inspection instab li kien hemm 17.5 cubic metrics of rubble u suppost ġie charged Lm12. L-ewwelnett tajjeb li wieħed jgħid li meta qed nitkellmu fuq GĦawdex inkunu qed nitkellmu fuq bejn wieħed u ieħor fuq sitt trakkijiet kuljum u r-rubble l-aktar li jidħol hemmhekk hu hemmhekk hu biex jevita l-combustion aktar milli biex jintrema r-rubble waste hemmhekk, filwaqt li nkunu nixtiequ li jidħol ħafna aktar fil-fatt ma jidħolx. Jiġifieri kieku niħdu d-diskrepanza kif inhi ta' Lm12 flok Lm3 inkunu qed nitkellmu fuq diskrepanza ta' Lm9 fuq sitt trakkijiet. Qed ngħid dan biex wieħed ikun jista' jifhem l-entita' ta' loss of revenue. Hawn qed nitkellmu fuq affarijiet żgħar pero' hemm ukoll l-aspett li għandek nies li huma health attendants li jagħmlulek xogħol fil-latrine u allura jkunu aktar jafu jikkalkulaw bit-tunellaġġ milli bil-metru kubu. Pero' kif għidt aktar qabel din issa ġiet indirizzata għax m'għadhiex bil-kalkolu imma naturalment issa hemm il-waverage.

 Niġu issa għall-paġna 156 fejn hemm ir-rakkomandazzjonijiet ta' l-awditur. L-items 1, 2, 3 u 4 ġew kollha indirizzati għaliex il-waverage ġie insatallat f'GĦawdex. Jiġifieri r-rakkomandazzjonijiet li għamel l-awditur fir-rapport tiegħu ġew indirizzati.

THE CHAIRMAN: Kummenti min-naħa tal-membri? L-Onor. Mangion.

ONOR. CHARLES MANGION: Fil-każ tal-qorti int għidt li fil-landfill kull ma jidħlu huma sitt trakkijiet kuljum. Jidħlu daqstant għax jiddepositaw f'postijiet oħra?

MR. MIFSUD: Naturalment għax m'hemmx wisa' biex jidħlu iżjed. Fil-fatt min jimmaniġġja l-landfill ikun jixtieq li jdaħħal iżjed għax kif taf inti jintefa fuq id-domestic waste biex ma jkunx hemm combustion pero' ovvjament minħabba l-limitazzjoni ta' l-art ma jistax idaħħal iżjed. Il-kumplament tal-waste qed imur fid-disused quarry li hija tal-privat. 

THE CHAIRMAN: Aktar kummenti? L-Onor. Galea Pace.

ONOR. VICTOR GALEA PACE: Jirriżulta li fil-Qortin mhux qed imorru sitt trakkijiet kuljum biss bil-waste tal-construction imma ferm u ferm aktar. Jekk wieħed imur fil-viċinanza fiżikament jara muntanja oħra tiela' f'tal-Qortin. Jiġifieri din il-kwestjoni tal-kontroll minħabba l-combustion ma treġix.

MR. MIFSUD: Bil-permess tal-Kumitat nsejjaħ lis-Sur Portelli biex jindirizza aktar dan il-kumment.

MR. PORTELLI: Aħna min-naħa tagħna nagħmlu minn kollox biex ma nħallux materjal aktar milli hemm bżonn. Kif għadu kif qal is-Sur Mifsud il-Qortin qed naċċettaw biss dak il-materjal li hemm bżonn biex ngħattu d-domestic waste biex ma nħallux li l-miżbla taqbad. Naturalment din hija xi ħaġa li takkumula maż-żmien, jiġifieri dak li wieħed jara llum sfortunatament hija akkumulazzjoni li saret maż-żmien u mhux xi ħaġa li faret fi ftit ġimgħat jew fi ftit xhur. Aħna min-naħa tagħna qed nagħmlu l-kontrolli kollha biex fil-Qortin jidħol biss dak il-materjal li hemm bżonn. Fil-fatt ġieli jkollna bżonn materjal biex ngħattu l-iskart u nevitaw li jkollna inċendji. Din hija sitwazzjoni li nzertat illum stess fejn ridna materjal tar-radam biex ngħattu imma ma kellniex entraturi biżżejjed.

ONOR. VICTOR GALEA PACE: Jirriżulta ukoll li għalkemm ħafna construction waste qed jintefa l-Qortin l-ewwelnett għadna ma rajniex figuri ta' kemm qed jidħol tunellaġġ u t-tieni fil-verita' l-area ta' madwar il-Qortin, speċjalment il-bajja ta' Marsalforn qed tiġi fgata kontinwament bil-ħruq tad-domestic waste. Qed jirriżulta wkoll li x-xogħol fuq id-domestic waste biex dan ma jaqbadx mhux qed isir jew inkella qed isir ħażin.

MR. PORTELLI: Kif għidt, aħna qed nagħmlu dak kollu li hu possibbli biex ma nħallux inċendji jsiru. Fil-fatt f'dawn l-aħħar ġimgħat ma jidhirx li kellna minn dawn il-problemi. Wieħed irid iżomm f'moħħu li ħafna drabi dawn l-inċendji jiġu b'mod naturali. Meta għandek skart li qed jiffermenta dan se jieħu n-nar waħdu u wieħed irid jikkontrolla biss billi jitfa' r-radam fuqu. Ma nistgħux indaħħlu materjal addoċċ, jiġifieri l-materjal li jidħol bilfors irid ikun ikkontrollat. L-area hija dik li hi u ma nistgħux nippermettu li jidħol tant materjal fi kwantitajiet kbar. (Interruzzjonijiet) Lili ma jirriżultalix li qed jidħlu kwantitajiet kbar ta' radam.

THE CHAIRMAN: L-Onor. Mangion.

ONOR. CHARLES MANGION: Riċentament kien sar rapport fuq il-management tal-pjaga tal-Magħtab jew xi siti alternattivi. Minn dakinhar  li sar ir-rapport sal-lum ittieħdu xi inizjattivi mid-dipartiment rigward din il-problema?

MR. MIFSUD: Iva, fil-fatt hawnhekk għandna l-istess awtur tiegħu is-Sur Vince Cassar li naturalment jista' jagħti aktar dettalji.

MR. CASSAR (Direttur Ġenerali Taqsima tax-Xogħolijiet): Qed nimxu fuq dak il-pjan li għamilna fejn hemm ħafna rakkomandazzjonijiet. Ovvjament hemm rakkomandazzjonijiet li huma long term u oħrajn li huma short term. Aħna qed naħdmu fuq dawk li huma x-short term policies għax ovvjament nistgħu nimxu b'aktar ħeffa minn dawk li huma l-long term policies fejn dawn naturalment jirrikjedu ferm aktar impenn u flus biex jitwettqu. Fil-kwestjoni tal-construction waste qed isiru diskussjonijiet ma' tal-barrieri biex naraw il-possibilitajiet li hemm - kif fil-fatt hemm fir-rapport stess - biex il-materjal ikun jista' jintefa fil-barrieri stess. Rigward dan, barra dik l-iskema li kien hemm qabel issa hemm żewġ skemi oħra. Rigward l-affarijiet l-oħra qed jiġu ħafna nies li huma nteressati fil-materja biex ikomplu jitkellmu magħna u l-ħsieb tagħna huwa li għall-ħabta ta' Settembru li ġej inkunu qegħdin f'pożizzjoni li noħorġu tender iffukata b'mod speċjali fuq l-impjant ta' Sant. Antnin biex isir l-iżvilupp li hemm bżonn biex dan jitlaq mit-troughput li għamlu bħalissa ta' xi 22,000 jew 23,000 tunellata fis-sena għal dak li kien iddisinjat ta' 80,000 tunellata.

ONOR. CHARLES MANGION: Jista' s-Sur Cassar jgħid x'inhuma l-inizjattivi short term li ttieħdu s'issa? Intqal ukoll li l-impjant ta' Sant. Antnin minn 25,000 se jitla għal 80,000 tunellata. Jiena niftakar sewwa l-problema li kienet inqalgħet fuq dan l-impjant fuq irwejjaħ  u niftakar ukoll il-konsegwenzi negattivi kollha li kellu fuq in-naħa t'isfel ta' Malta, partikolarment f'Marsascala, fejn mhux biss ir-residenti ġew effettwati imma prattikament inqered il-kummerċ kollu. Fil-pjan biex dan jibda jitħaddem fih 80,000 tunellata sar xi enviromental impact assessment u x'miżuri ttieħdu biex jassiguraw li din il-problema ta' riħa pervida ma terġax tavvera ruha?

MR. CASSAR: Enviromental impact assessment ma sarx u ovvjament ma jistax isir qabel ma tiġi identifikata t-teknoloġija li wieħed irid juża. Il-problema tar-riħa ta' l-impjant ta' Sant. Antnin kienet propju t-teknoloġija li kienet ġiet addottata dakinhar li kienet an open window system li tiddependi ħafna fuq kemm il-darba tqalleb iż-żibel li jkun qiegħed jiffermenta u fejn suppost li aktar ma tqalleb anqas ikollok riħa u anqas ma tqalleb aktar se jkollok riħa. Naħseb li taf li illum dik is-sistema lanqas għadna qed nużawha u morna għal tekoloġija totalment differenti li hija xi ħaġa enclosed ġewwa plastic bags kbar fejn il-proċess huwa aktar ikkontrollat u allura ir-riħa hija ikkontrollata aktar. 

  Irrid ngħid ukoll li Sant. Antnin kien iddisinjat biex jieħu 80,000 tunellata fis-sens tal-makkinarju li għandek kif ukoll l-area li għandek pero' fl-impjant jidher li l-parti ta' l-ipproċessar ta' quddiem għadha f'kundizzjoni li tista' tieħu 80,000 tunellata u li jrid isir huwa  l-parti tal-fermentazzjoni. Hemmhekk il-ħsieb hu - kif għidt għad iridu joħorġu t-tenders imma naħseb li dik hija s-soluzzjoni għal hemmhekk - li dik il-parti tal-fermentazzjoni tkun qed issir in an enclosed vessel. Barra mis-sistema ta' l-eco bags li qed nużaw illum hemm sistemi oħra li jaħdmu fuq l-istess prinċipji imma li ż-żibel ikun qiegħed ikkontrollat ġewwa container u din il-ħaġa suppost li tevita wkoll il-kwestjoni tar-riħa.

ONOR. CHARLES MANGION: Jiġifieri inti fil-bidu għidt li hemm il-ħsieb li tinbidel  it-teknoloġija tal-boroż li hemm preżenti.  Kemm jekk ma tinbidilx kif ukoll jekk  tinbidel u tintuża teknoloġija oħra qabel ma tittieħed id-deċiżjoni finali u tiġi l-implimentazzjoni tagħha id-dipartiment għandu l-ħsieb li jagħmel enviromental impact assessment?

MR. CASSAR: Ma naħsibx li hija kwestjoni ta' enviromental impact assessment imma hija kwestjoni ta' tenders. Dak li jittenderja se jiġi u jgħidilna x'teknoloġija għandu imbagħad ovvjament wieħed irid jara dik it-teknoloġija li qegħda tintuża f'postijiet oħra tkunx tgħodd għalina wkoll. Huwa f'dak l-istadju li wieħed ikun jista' jagħmel l-assessment. Naħseb aktar milli joqgħod fuq il-karti wieħed irid jara, u naħseb li s-Sur Magri jista' jikkonferma dan. It-teknoloġija li qed nużaw illum tista' toqgħod eżatt ħdejha u tagħmel imnieħrek mal-boroż għax ma xxomm xejn u naħseb li hemmhekk fejn irridu naslu u mhux noqogħdu fuq xi ħadd li jgħidilna li din hija xi ħaġa tajba. Jiġifieri l-affarijiet irridu narawhom biex inkunu 100% assured.

THE CHAIRMAN: Aktar kummenti? L-Onor. Galea Pace.

ONOR. VICTOR GALEA PACE: Hemm xi ħsieb li jsiru aktar minn waste management plant waħda jew se tibqa' waħda ċentrali fejn tiġi fed minn Malta kollha?

MR. CASSAR: L-uniku waste management plant li għandna - fil-fatt hija treatment plant - hija dik ta' Sant Antnin fejn il-maximum ammount tagħha huwa ta' 80,000 tunellata allavolja meta nitkellmu ma' xi operaturi huma qed jgħidulna li forsi jistgħu jżidu dak l-ammont. Din hija xi ħaġa li wieħed irid jidħol aktar fid-dettal dwarha. Iż-żibel li qed nipproduċu, speċjalment dak li huwa bio-degradable waste huwa iżjed minn 80,000 tunellata jiġifieri jista' jagħti l-lok li fis-snin li ġejjin ikollna bżonn li nagħmlu treatment plant oħra jekk dik ta' Sant. Antnin ma tkunx biżżejjed. Il-figuri u  l-projections qegħdin fil-waste management plan pero' naħseb li m'hemm xejn ħażin li qabel ma nitfgħu l-waste fil-landfill tagħna dan jiġi treated għax b'hekk inkunu qed innaqqsu l-ħsara li tkun qed issir lill-ambjent. 

THE CHAIRMAN: Aktar kummenti? (Onor. Membri: No) GĦaldaqstant nistgħu ngħaddu għat-tieni item li jikkonċerna ż-żieda fin-nefqa tax-xogħolijiet li kien hemm relatati ma' l-upgrading ta' Republic Street fil-Belt Valletta. 

MR. MIFSUD: Bil-permess tiegħek nixtieq insejjaħ lis-Sur Joe Sciberras u lis-Sur Ray Bondin.

THE CHAIRMAN: L-istess kif għamilna fuq l-intervent tal-waste management qabel ma nistieden lill-membri għall-kummenti tagħhom nistieden lis-Segretarju Permanenti jew lill-kollegi tiegħu biex jaġġornawna dwar dan l-item.
MR. MIFSUD: Xtaqna niċċaraw l-affarijiet li hemm f'paġna 159 tar-rapport fejn qed isemmi li sar użu mill-items 11 u 12. Lilna ma jirriżultaniex li ntużaw dawk l-items u forsi jista' jkollna kjarifika bl-eżatt dwar dan.

THE CHAIRMAN: L-Awditur Ġenerali.

MR. J.G. GALEA (Awditur Ġenerali): Nistieden lis-Sur Lawrence Gatt li huwa t-tekniku fuq dan il-proġett.

MR. GATT: Dan il-każ kien fil-bdil tal-leġislazzjoni fejn inbidlu l-voti li kienu qed jittieħdu l-flus minnhom.

 MR. MIFSUD: Le, aħna rajna anke dik il-possibilita' pero' ma kienx il-każ. Il-voti li ntużaw kienu l-voti tar-rehabilitation u kien sar ?? minn żewġ items fejn kien hemm xi allokazzjoni għal refurbishment ta' scam palace u xi camping site.

MR. GATT: Pero' fuq dawk il-proġetti ma kien sar xejn (Interruzzjonijiet)

MR. MIFSUD: F'paġna 160  hawn an aritmethical exercise fejn qed ngħidu li 85% ta' l-allocated funds intużaw biex isir 65% mill-proġett u allura consequently 37% u tgħodd il-Lm98,000 jiġi li eċċedejnih bi 22%. Naħseb li hawnhekk huwa aktar an aritmethical exercise milli realta'.

MR. GATT: Fil-fatt dik hija projection.

MR. MIFSUD: Allura jekk inhi projection ma naħsibx li wieħed jista' jasal għall-konklużjoni li l-proġett kien se jiġi eċċedut bi 22% għax jista' jkun hemm items li mhux bilfors jidhru. U tajjeb li wieħed jinnota li dan hu kalkolu u mhux realta'.

MR. GATT: Kalkolu pero' fil-parametri tar-rati li ntużaw fil-proġett.

MR. MIFSUD: Pero' qed naqblu li huwa kalkolu.

MR. GATT: Huwa kalkolu pero' ir-rati li intużaw għall-proġett qed jiġu estrapolati bħallikieku tkompla l-proġett sħiħ kif kien intiż fil-bidu.

MR. MIFSUD: Xtaqna kjarifika mingħand l-awditur x'qed jifhem  bi project as a whole.

MR. GATT: Wara diversi meetings mas-Sur Bondin irriżulta li l-proġett kellu jiġi estiż anke għal dik il-fetħa ta' fejn hemm il-Wembley. Dik il-parti ma saritx minħabba li kien hemm xi xogħlijiet oħra in the pipe line li kellhom isiru fi żmien qasir. Jekk l-istima tal-proġett kienet qegħda tkopri dik il-parti ukoll, li kieku n-nefqa tal-proġett kienet se tkompli ssir kien jiġi eċċess il-vot allokat għalih b'dak l-ammont.

MR. MIFSUD: Bil-permess tiegħek nitlob lill-perit John Sciberras li dak iż-żmien li dak iż-żmien kien iċ-chairman tar-Rehabilitation Committee biex għall-benefiċċju tal-kumitat jippreċiża eżatt x'kien jinkludi l-proġett oriġinarjament.

MR. SCIBERRAS: Fil-fatt qatt ma kien hemm il-ħsieb li jinkludi aktar mill-biċċa ta' Republic Street li  fil-fatt saret. Veru li l-kompetizzjoni għad-disinn kienet tinkorpora minn Archbishop Sreet sa Ordinance Street pero' dak kien biss għall-iskopijiet tal-kompetizzjoni. Il-kumitat mill-ewwel kien iddeċieda li peress il-parti ta' bejn Old Theater Street u Archbishop Street taqa' bħala parti mill-Main Guard u peress li minn South Street sa Ordinance Street jagħmel aktar sens li ssir meta xi darba jsir il-proġett - dak iż-żmien kien se jkun il-proġett tal-Millenjum  tat-Teatru Rjali - allura dawk il-biċċiet qatt ma kienu nklużi fil-proġett.  

 THE CHAIRMAN: Is-Sur Mifsud.

 MR. MIFSUD: Inkompli nagħmel xi kjarifiki tar-rapport. F'paġna 161 hemm xi kummenti  fuq paving. Ir-rapport qed jgħid li saret direct order u anke li ma kienx hemm l-approvazzjoni tal-Ministeru tal-Finanzi. Nixtieq niġbed l-attenzjoni ta' l-awditur li fil-fatt wara l-ittra bid-data 20 ta' Mejju hemm ittra oħra iddatata t-22 ta' Mejju fejn kien hemm l-approvazzjoni tal-Ministeru tal-Finanzi lil min kien qed imexxi l-proġett biex joħroġ a selective call for quotations. Fil-fatt kien hemm tliet kumpanniji - waħda Maltija u tnejn Taljani - li kienu mitluba biex jagħmlu quotations. Fil-fatt anke din is-selective call saret through d-dipartiment tal-kuntratti. Naħseb li din qabżet lill-awditur u forsi tajjeb li wieħed jerġa jaraha. L-ittra tat-22 ta' Mejju qegħda fil-file u l-awditur suppost li għandu kopja tagħha għax l-approvazzjoni tal-Ministeru tal-Finanzi kienet ikkopjata lilu wkoll.

THE CHAIRMAN: Is-Sur Galea.

MR. J.G. GALEA: Qabel ma dan ir-rapport ġie pubblikat u preżentat lil din il-Kamra intbagħat għall-attennzjoni tan-nies inkarigati fil-ministeru biex jekk kien hemm xi lakuna jiċċarawha u nsolvuha. Safejn naf jien dan ir-rapport ġie aċċettat minn dan il-ministeru. Issa dawn il-punti mhux daqshekk kbar pero' għalina huma daqxejn antipatiċi fis-sens li meta aħna bagħtnih qabel ma pubblikajnih aħna ħadna l-inkarigu li l-karti tagħna kienu koperti kompletament. Jekk kien hemm xi ittra u ma semmejnihiex u kien fil-kompitu tagħna li nittendu biha, kien fil-kompitu ta' ħaddieħor li jiġbed l-attenzjoni biex inkunu preċiżi f'dak li nippreżentaw lilkom. Dan hu l-punt li ridt nagħmel mingħajr ma nikkontendi u noħloq xi polemika.
MR. MIFSUD: Napprezza l-kummenti li għamel l-Awditur Ġenerali. Meta r-rapport ġie referut lill-uffiċjal inkarigat forsi naqas li jagħmel din l-osservazzjoni aktar qabel.

THE CHAIRMAN: Kummenti?  Il-Ministru Gatt.

ONOR. AUSTIN GATT: Ma nafx jekk jistax iweġibni s-Segretarju Permanenti jew xi ħadd fuq it-tul li ħa dan il-proġett. Dan il-proġett dam mhux ħażin imbagħad fl-aħħar saret ħafna għaġġla biex jitlesta. GĦalkemm wieħed ikun jixtieq jaċċetta l-kummenti li jisma', l-esperjenza tagħna hi li parti mix-xogħol ma sarx sew. Jista' jagħti informazzjoni lil dan il-kumitat għaliex dan il-proġett dam daqshekk, x'kien qiegħed iżommu u għaliex din l-għaġġla kollha fl-aħħar?

MR. MIFSUD: Bil-permess tiegħek, Sur Chairman, is-Sur Sciberras li kien iċ-chairman jista' jagħti aktar dettalji.

MR. SCIBERRAS: Meta nħoloq dan il-proġett li jien kont iċ-chairman tal-kumitat tiegħu kien hemm il-ħsieb li ssir il-kompetizzjoni għad-disinn u l-loġistika kienet li imbagħad inħallu x-xahar ta' Ġunju jgħaddi minħabba li f'dak ix-xahar il-Belt kienet il-kapitali ta' l-Ewropa. Kellna nħallu wkoll jgħaddu Lulju u Awissu minħabba li hu żmien it-turiżmu u x-xogħol ikun jista' jibda f'Settembru. Li ġara hu li kien hemm deċiżjoni li x-xogħol irid isir sa Ġunju u sfortunatament il-loġistika ma kenitx għadha in place. Fil-fatt il-works division kienu bdew ix-xogħlijiet tas-servizzi qabel ma kienet għalqet il-kompetizzjoni tad-disinn. Il-ħsieb ma kienx hekk. Ġara wkoll li bil-ħidma li għamlu l-works division konna lesti biex nibdew kemm jista' jkun malajr biex nippruvaw inlestu sa Ġunju pero' ovvjament kien għad irid jiġi mportat il-porfido li kien parti mid-disinn li ntuża u li ġie maħdum mill-hard stone. Ix-xogħol li kien sar minn naħa tal-kumitat kien li konna rranġajna li t-tender tal-porfido tintbagħat dirett lin-nies li jipproduċuh fl-Italja fejn fil-fatt ġie ħafna orħos minn dak li kien ġiena għax-xogħol f'Zachary Sreet fejn bejn wieħed u ieħor ġie xi żewġ terzi tal-prezz. Kienet ittieħdet ukoll id-deċiżjoni fuq rapport ta' ġeoloġista li jaħdem fil-works division biex jintuża materjal lokali fejn barriera f'GĦawdex setgħet tagħtina hard stone tajjeb. Sfortunatament wara li ħarġet it-tender, min kien qed jissuplixxina bil-hard stone mill-barriera t'GĦawdex ma mexiex skond dak li kellu jipproduċi u tant waqa' lura li spiċċajna li flok li x-xogħol baqa' għaddej b'shifts ta' 8 sigħat fejn litteralment inti jkollok ix-xogħol għaddej 24 siegħa kuljum - u kif jaf kulħadd l-aħjar ħin biex taħdem fi Triq ir-Repubblika hu bejn is-7.00 p.m. u s-7 a.m. - il-ħaddiema kienu jispiċċaw weqfin. Ovvjament peress li kien hemm id-deċiżjoni li ried jitlesta sa Ġunju kull meta kien hemm the right supply tal-hard stone il-ħaddiema, li kienu ħaddiema Taljani li għandhom esperjenza kbira fit-tqegħid ta' dan il-porfido, kienu jagħmlu minn kollox biex ipoġġu dak il-materjal li jkollhom malajr kemm jista' jkun.

ONOR. AUSTIN GATT: Min kien ħa d-deċiżjoni biex tinbidel it-time-table, il-kumitat?

MR. SCIBERRAS: Le, il-Ministeru.

ONOR. AUSTIN GATT: U ġiet komunikata through il-permanent secretary?

MR. SCIBERRAS: Ġiet komunikata lill-kumitat minni. Id-deċiżjoni ġiet komunikata lili u jien għaddejjtha lill-kumitat.

ONOR. AUSTIN GATT: Fi kliem ieħor għax il-ministeru huwa ambjent...

MR. SCIBERRAS: Il-ministru konċernat.

ONOR. AUSTIN GATT: Min ħa d-deċiżjoni li ma jinħarġux tenders imma li jintalbu selective quotations għall-laying u għall-porfido?

MR. SCIBERRAS: GĦall-porfido ħarġu tenders u għall-laying ukoll ħarġet a selective call għat-tenders. It-tnejn ħarġu mill-kumitat tal-kuntratti. GĦall-laying kien hemm il-ħsieb li nużaw il-labour force tal-works division imma d-direttur ġenerali tax-Xogħolijiet kien tana l-informazzjoni li ma jistax jara kif nies bla esperjenza jistgħu jpoġġu l-porfido u allura ġie deċiż li toħroġ a selective call for tenders. Is-selective call saret għax l-ewwelnett Ġunju kien qed joqrob u t-tieni kellna l-parir li l-aħjar jintalbu s-suppliers tal-porfido biex jissuġġerulna huma stess xi nies li jistgħu jpoġġuh.

ONOR. AUSTIN GATT: Jiġifieri jien qed nifhem li a selective call for tenders ma tfissirx tender ippublikata fil-gazzetta tal-gvern?

MR. SCIBERRAS: Kienet fil-gazzetta tal-gvern. Kien hemm tliet tenderers li ġew mitluba speċifikatament pero' jekk kien hemm xi ħaddieħor li ried jagħmel tender seta' jagħmilha wkoll.

MR. CHAIRMAN: Aktar kummenti? L-Onor. Galea Pace.

ONOR. VICTOR GALEA PACE: Jiġifieri kundizzjonijiet għas-supply ta' paving stones u hard stones ma kinux jeżistu?

MR. SCIBERRAS: Il-kundizzjonijiet kienu kollha parti mill-kuntratt. Fil-fatt jien nista' ngħid li f'mument minnhom jien bħala ċ-chairman tal-kumitat kont ktibt lid-direttur tal-kuntratti biex iwaqqa l-kuntratt li kellna tal-hard stone u lis-supplyer tal-hard stone iwaħħlu l-penali li kienet skond il-kuntratt. Ovvjament wara tajt ir-riżenja tiegħi bħala chairman tal-kumitat kif ġejt mitlub u ma nistax ngħid x'ġara għax ovvjament m'għandix aċċess għall-files. Illum il-ġurnata ir-rehabilitation committee m'għadux jagħmel parti mit-taqsima tiegħi u allura m'għandix aċċess biex nara x'sar u x'ma sarx wara.

ONOR. VICTOR GALEA PACE: Fuq il-kwestjoni tal-hard stone hawn imniżżel li minħabba li x-xogħol kien għaddej b'pass mgħaġġel il-materjal in request kien ta' kwalita' inferjuri. Fil-fatt xorta waħda tqiegħed. X'sar minn dakinhar il hawn? Tbiddel ma' tip ieħor?

MR. SCIBERRAS: X'sar minn dakinhar lil hawn ma nafx pero' nista' ngħidlek li peress li kellna bżonnu bilfors għax inkella d-disinn ma setax jitkompla, id-deċiżjoni kienet li dan jitpoġġa allavolja kien ta' kwalita' inferjuri. Madankollu kellu jiġi marrkat liema hu u wara jinbidel. X'sar wara ma nistax ngħid.

MR. MIFSUD: Fil-fatt il-kwestjoni għadha m'hijiex magħluqa. Dawk is-slabs li kienu substandard għadhom sal-lum ma tħallsux u forsi s-Sur Bondin, li huwa l-executive co-ordinator jista' jagħmel update lil-kumitat.

MR. CHAIRMAN: Is-Sur Bondin.

MR. BONDIN: Kif diġa ġie spjegat il-problema tal-qawwi kienet l-aktar element li bagħat lura l-progress ta' dan il-proġett kemm fit-tqegħid u kemm f'dak li ġara wara. Il-problema għadha m'hijiex konkluża kompletament għax għadhom qed isiru assessments tas-sitwazzjoni u għadna rridu niffinalizzaw dik il-parti tal-proġett. Il-proġett ma ġiex iffinalizzat għal diversi raġunijiet pero' hekk kif titlesta l-parti tal-proġett li qed issir bħalissa - il-proġett tat-tqegħid tas-sistema tad-dawl - imbagħad il-partijiet l-oħra li għad iridu jsiru jitlestew f'daqqa.

THE CHAIRMAN: Aktar kummenti? L-Onor. Pullicino.

ONOR. GEORGE PULLICINO: F'dan il-proġett kien hemm completion certificate tax-xogħol? Kien hemm xi tip ta' rapport li jitkellem fuq workmanship? Fil-media kien hemm diversi rapporti rigward il-laying fejn kien hemm spazji eċċessivi anke bejn materjal u ieħor u hemm anke areas li jekk ma toqogħdx attent il-ħin kollu fejn se tpoġġi saqajk hemm ċans li tieħu waħda għall-wiċċek.

MR. BONDIN: L-ewwelnett nixtieq nieħu l-okkażjoni biex nikkjarifika li skond id-disinn fuq iż-żewġ naħat hemm area pjuttost wiesa fejn il-porfido machine cut u s-slabs jitpoġġew eżatt ma xulxin biex appuntu min ikun b'xi takkuna rqiqa jkollu minn fejn jgħaddi. Fil-fatt għandek żewġ metri fuq kull naħa fejn il-porfido ġie mħallas bi prezz ogħla biex ikun machine cut u kienet biss il-parti tan-nofs fejn tpoġġa dak il-porfido li kif jinqata jitpoġġa u hemmhekk biss hemm il-fili daqxejn wiesa. Fil-fatt dan kien parti mid-disinn u l-board ta' l-għażla kien ikkummenta li f'historic centre hekk għandu jkun. Il-fatt li issa x-xogħol qagħad u wieħed irid jerġa jduru hija storja oħra.

 Rigward il-completion certificate safejn naf jien kien hemm ċertifikat kemm miż-żewġ periti li l-works division kienu pprovdew bħala site engineers u anke mid-ditta ta' konsulenti li kienet rebħet il-kompetizzjoni u allura ġew magħżula biex ikunu l-konsulenti fuq il-proġett. Fil-fatt certification of works kien hemm, għax ċerti ħlasijiet bħal per eżempju tal-porfido u tal-laying kienu ħlasijiet li tħallsu.

ONOR. GEORGE PULLICINO: Imma dawn il-ħlasijiet isiru minħabba bad workmanship jew inkella ma hemm l-ebda dokumenti ta' bad workmanship u allura m'hemmx ammonti li mhux se jitħallsu jew li għadhom miżmuma għax kien hemm bad workmanship?

MR. SCIBERRAS: Sakemm jien irriżenjajt minn chairman tar-rehabilitation committee jien kont qed ninsisti li ma jsir l-ebda ħlas għall-hard stone. X'ġara wara ma nistax ngħid pero' jien kont qed ninsisti fuq il-hard stone għax din kienet tefgħet il-proġett lura u kienu qed jgħiduli li ħafna mill-inkwiet tekniku li kien hemm fil-laying kien ġej mill-fatt li l-hard stone ma kienx tal-kwalita' li konna tlabna. Minħabba f'hekk jien kont insistejt mad-direttur tal-kuntratti li l-hard stone ma jitħallasx. X'ġara wara ma nistax ngħid.

ONOR. GEORGE PULLICINO: Apparti il-kwestjoni tal-gaps li dawn jistgħu jiġu irranġati to a certain extent għax jistgħu jimtlew il-fili, imma hemm materjal li huwa evidenti u lanqas trid tkun perit biex tinduna li f'daqqa waħda s-slab togħla mill-livell propju tagħha u jekk tkun għaddej b'karkur għandek ċans li ttajjar is-swaba ta' quddiem ta' saqajk. Jinkwetani aktar il-livell li hemm f'Melita Street kif ukoll fi Triq ta' San Ġwann li meta tinżel jew titla bil-karozza tista' tħalli l-qiegħ tal-karrozza warajk. Jiġifieri spiċċajna li inti u nieżel minn Melita Street tħakkek mal-qiegħ u fi Triq San Ġwann literalment trid toqgħod attent  anke kif taqla għax hemm biċċa fejn il-livell  ġie għoli. Dan hu li jinkwetani għax anke fl-element bażiku ta' livelli  hemm xi żball. Xi ħaġa ġrat għax ma nistax nimmaġina għalfejn f'Melita Street tħalli l-qiegħ tal-karrozza warajk.

MR. SCIBERRAS: Il-livelli tat-triq reġgħu saru mill-ġdid u ingħataw lill-konsulenti li kienu rebħu l-kompetizzjoni tad-disinn. Barra minn hekk huma kellhom jipprovdu il-livelli meħtieġa. Fil-fatt imxew fuq il-livelli li tawhom huma tant li kienu qabbdu surveyor apposta li kien ikun hemmhekk ħafna mill-ħin biex jimxu eżatt fuq il-livelli li tawhom il-konsulenti. Pero' nixtieq inżid ukoll li meta dak iż-żmien jien kont staqsejt, il-ħsieb tagħhom kien li ovvjament kemm Melita Street u kemm St. John Street għad iridu jiġu re-layed - u dawk kienu toroq oħra fil-ħsieb tal-kumitat - u allura ma kienx ikun il-każ li inti tħalli l-qiegħ tal-karrozza meta tgħaddi.

ONOR. GEORGE PULLICINO: Sadanittant il-proġett tlesta u hemm sitwazzjoni ta' diffikulta' għan-nies li jgħaddu minn hemmhekk. Jekk xejn dawn kellhom isiru waqt li kienu qed isiru x-xogħlijiet jew għallinqas imewwitha fuq il-grading ta' Triq Melita jew Triq San Ġwann u mhux spiċċajna li litteralment ħloqna problemi għan-nies. Issa jien mhux qed insemmi l-kwestjoni tal-laying li wieħed jinduna li l-materjal f'daqqa waħda jogħla. Jien għalhekk ninkwieta. Fuq kollox din hi t-triq prinċipali tagħna.

THE CHAIRMAN: Is-Sur Bondin.

MR. BONDIN: L-ewwelnett tajjeb li wieħed jispjega lill-kumitat li kien hemm management set-up sħiħ fuq dan il-proġett. Barra li kien hemm il-kumitat tar-riabilitazzjoni li kien qed jara x-xogħol li kien qed isir kien hemm ukoll il-konsulenti li kif spjega tajjeb il-perit Sciberras l-ewwel għamlu d-disinn u mbagħad kienu ukoll in charge mill-laying u kellhom ir-responsabilta' kollha li jaraw li x-xogħol isir kif suppost. Kien hemm ukoll dak li jissejjaħ monitoring board biex jara kif qed isir ix-xogħol. Wieħed irid jispjega wkoll li t-triq tbiddlet kompletament. Qabel it-triq kienet triq normali b'bankini fuq iż-żewġ naħat u tarmac fin-nofs. Dawk iż-żewġ bankini tneħħew u b'konsegwenza l-livelli kollha tat-triq kellhom jitbiddlu. Meta ġiet biex issir it-triq wieħed sab il-problemi biex dawk il-livelli jiġu adjusted mal-bini f'ċerti nħawi.

  Irrid ngħid ukoll li l-mod kif kienet iddisinjata Republic Street kienet li jekk jista' jkun ma jkunx hemm crossings ta' traffiku fiha pero' uħud mid-deċiżjonijiet fuq il-crossings eventwalment kellhom jitbiddlu minħabba ċirkostanzi oħrajn. Id-deċiżjoni ta' Melita Street kienet li l-parti ta' fuq tkun paved u ma jkunx hemm traffiku għaddej li jinżel għall-parti t'isfel.

  Rigward il-mod kif tqiegħed il-paviment, kif qal il-perit Sciberras kemm il-darba inġibdet l-attenzjoni tal-konsulenti u dawn dejjem serrħulna rasna li x-xogħol qed isir kif suppost u anke skond kif isir fi bliet oħrajn. Nerġa ngħid li aħna ġbidna l-attenzjoni kemm il-darba anke dwar l-għoli ta' Melita Street u St. John Street. Hemm ittri repetuti dwar dan pero' l-konsulenti li kienu responsabbli mix-xogħol baqgħu jikkonvinċuna li x-xogħol kien qiegħed isir kif suppost. Irrid ngħid ukoll li sfortunatament ix-xogħol għadu mhux 100% komplut.

THE CHAIRMAN: L-Onor. Galea Pace.

ONOR. VICTOR GALEA PACE:  Meta qed ngħidu dan kollu nistgħu ngħidu ċ-ċifra totali ta' l-ispiża inkluż il-labour costs? U kemm kienu l-labour costs?

MR. BONDIN: L-istima oriġinali qabel ma beda l-proġett kienet bejn wieħed u ieħor ta' Lm0.5 miljun u fil-fatt l-ispiża nżammet bejn wieħed u ieħor ma' dak l-ammont. L-unika differenza li kien hemm kienet l-idea li l-proġett kien se jiġi mifrux fuq aktar tul ta' żmien meta fil-fatt dan tlesta fi żmien sitt xhur. Irrid nikkummenta li m'hemmx dubju li d-deċiżjoni li l-proġett isir f'perjodu qasir effettwat ix-xogħol kif sar pero' fil-parti l-kbira tiegħu il-proġett mexa kif kien ippjanat mill-konsulenti.

ONOR. VICTOR GALEA PACE: GĦadna ma tkellimnix fuq il-labour costs?

MR. BONDIN: Labour costs f'liema sens?

THE CHAIRMAN: L-Onor. Mangion.

ONOR. CHARLES MANGION: Intqal li x-xogħol kemm min-naħa ta' St. John Street u Melita Street għad irid jitkompla biex jekk mhux sejjer żball dawn jiġu pavimentati ukoll.

MR. BONDIN: Il-ħsieb dak iż-żmien kien li l-area kollha bejn Old Bakery Street, Merchant Street u l-Palazz tiġi kollha a pedestrian zone. Qatt ma kien hemm il-ħsieb li f'dawk it-toroq ikun hemm it-traffiku.

ONOR. CHARLES MANGION: Mill-pjan oriġinali kien hemm xi tibdil fis-sens li mhux se jitkompla xi parti minnu jew kienu se jsiru xi affarijiet ġodda jew differenti minn dawk li kienu pjanati?

MR. SCIBERRAS: Li nista' ngħid hu li sakemm jien kont għadni chairman ta' dak il-kumitat il-ħsieb kien għadu validu. Minn Ottubru tal-1998 l'hawn jien ma nistax ngħid x'ġara.

ONOR. CHARLES MANGION: Nistgħu nkunu nafu x'inhu l-ħsieb mill-1998 sal-lum?

MR. BONDIN: Dan il-pjan li l-pedestrian zone tibda minn Old Bakery Street sa Merchant Street ma nafx bih. Li naf hu li kien hemm il-pjan li tiżdied l-pedestrian area fuq il-parti ta' Melita Street - jiġifieri bejn Republic Street u Merchant Street  - u anke fil-każ ta' St. John Sreet. Fil-fatt il-ħsieb ta' St. John Street għadu hemm u ġew imqabbda periti biex jippreparaw il-pjanijiet tal-paving ta' bejn Republic Street u Merchant Street.  

ONOR. CHARLES MANGION: Jiġifieri ġew periti ġodda u differenti mill-konsulenti li kien hemm qabel? Jekk il-konsulenti kellhom l-award tat-tender jiġifieri ħarġet xi tender oħra?

MR. BONDIN: Ix-xogħol tal-konsulenti kien jikkonċerna biss Republic Street u ma kien jikkonċerna xejn aktar.

ONOR. CHARLES MANGION: Qed nipprova nikkjarifika, jiġifieri li hemm il-ħsieb li kemm St. John Street u kemm Melita Street jkomplu jiġu estiżi?

MR. BONDIN: Safejn naf jien  mhux il-parti t'isfel. Jekk hemm dak il-ħsieb jien ma nafx bih. Il-parti ta' fuq ta' bejn Republic Street u Merchant Street iva. Jiena nerġa nenfasizza li aħna kemm il-darba ġbidna l-attenzjoni tal-konsulenti għar-rigward tat-tumbati li hemm u huma dejjem insistew li qegħdin within the standard tat-tumbati permessibbli fit-traffiku. Insistew ukoll li peress li hemmhekk ma kienx se jkun hemm traffiku, dan kien aċċettabli.

ONOR. GEORGE PULLICINO: Nitlob li l-konsulenti li kienu nvoluti jagħtuna l-istandards li bihom imxew għax jien għandi suspett realistiku li l-istandards li mxew bihom ma kenux ta' pedestrian area imma ta' triq li tkun cobbled u li minnha jgħaddu l-karrozzi. Jien nixtieq nitlob lid-Dipartiment tax-Xogħolijiet biex il-konsulenti jgħidulna fuq liema bażi ta' standards ħadmu għax jien assolutament m'inix konvint li huma standards ta' pedestrian areas. 

THE CHAIRMAN: Billi l-kumitat se jaġġorna għall-vaganzi tas-sajf naħseb li jkun xieraq li xorta waħda tintbgħat tweġiba lis-segretarju tal-kumitat fl-aktar data opportuna ħalli t-tweġiba tkun tista' tiġi komunikata lill-membri ta' dan il-kumitat. Aktar mistoqsijiet? (Onor. Membri: No) Mela l-Kumitat huwa aġġornat għal data u b'aġenda li tiġi komunikata aktar tard. 

Il-Kumitat aġġorna fit-8.10 p.m.

